ޔައުމިއްޔާ

މިނިވަން މުއައްސަސާތަކުގެ ކޮމިޓީގެ 17 ވަނަ ބައްދަލުވުން. (05.08.2010)

ރިޔާސަތުން ވާހަކަދެއްކެވުން:

`. މިނިވަން މުއައްސަސާތަކުގެ ކޮމެޓީގެ ބައްދަލުވުން މިއަދު މި ފަށަނީ. ޙަމްޒާ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
ޝުކުރިއްޔާ މުޤައްރިރު. މިހާރު އަޅުގަނޑުމެން އިއްޔެ މިނިވަން މުއައްސަސާތކުގެ ކޮމެޓީގެ މުޤައްރިރަށް އަޅުގަނޑުމެން އިއްޔެ ސިޓީ އެއް ފޮނުވީމު. އެއީ ޚާއްޞަކޮށް އިއްޔެ ޖަލްސާގައި ވެސް ދަންނަވާފައި އަދި ޚާއްޞަކޮށް ފަނޑިޔާރުން ހުވައިކުރުމާ ބެހޭ ގޮތުން. އަދި ޖުޑީޝަލް ސަރވިސް ކޮމިޝަން ހާޒިރުކުރެވުނު ދުވަހު އަޅުގަނޑު ހިތުން އަޅުގަނޑުމެންގެ ތެރެއިން ބައެއް މެންބަރުން ދެންނެވި އެ ކޮމެޓީގައި ވެސް މަސައްކަތްތައް އިހަށް މަޑުކޮށްލަ ދެއްވުމަށާއި، އަދި 5 އަހަރު ދުވަހަށް އެ ކަންތައް ކޮށްދެއްވުމަށް. އެހެންނަމަވެސް ޖުޑީޝަލް ސަރވިސް ކޮމިޝަނުން އެ ގޮތަށް އެކަން ނުގެންގޮސް ދާއިމީކުރަން މަސައްކަތްކުރަމުން ދިޔަ ހިނދު އަޅުގަނޑުމެން އެ ވާހަކަ އިއްޔެ އެމް.ޑީ.ޕީގެ މެންބަރު، ހުޅުމީދޫ ދާއިރާގެ މެންބަރު އިލިޔާސް ލަބީބު ވާނީ އަޅުގަނޑުމެން ކޮމެޓީ މުޤައްރިރަށް ވެސް ދަންނަވާފައި. ދެން އަޅުގަނޑުމެން މިހާރު ބުރާސްފަތި ދުވަހާ، އަދި މަޖިލީހުގެ ސްޕީކަރ ވިދާޅުވެފައި ވަނީ ސަޓަރޑޭގައި ޖަލްސާ ބާއްވާނެ ކަމަށް. އެއީ 7 އޮގަސްޓުގެ ކުރިން ނިންމަންޖެހޭ ކަންތައްތައް ކުރުމަށްޓަކައި. އިންތިޤާލީ މަރުޙަލާގައި. އެހެންނަމަވެސް އަޅުގަނޑުމެން މިހާ ބުރަކޮށް މަސައްކަތް މި ކުރަނީ އިންތިޤާލީ މަރުޙަލާ ނިމެން ދުވަސްތަކެއް އޮތްއިރު ޤާނޫނު އިމުގެ ތެރޭގައި މި ކަންތައްތައް ކުރަން. އެހެންނަމަވެސް މިހާރު މި ކަންތައްތައް ފެންނަ ގޮތުން އަޅުގަނޑަކަށް ނުފެނޭ މުއައްސަސާތަކުން މިކަންތައް މިހެން ކުރަން ތިބި ކަމަކަށް. އެހެންކަމާ އެކު އަޅުގަނޑުމެން މި ކަންކަމާ ވިސްނަން ބޭނުންވާތީވެ މިއަދު އަޅުގަނޑަށް ފެންނަނީ މިހާރު ހިނގަމުންދާ ޖަލްސާ ފަސްކުރަން. އެހެންވީމާ، އެ ގޮތަށް އަޅުގަނޑު އެދޭ ވާހަކަ ދަންނަވަން.

ރިޔާސަތުން ވާހަކަދެއްކެވުން:
އާދެ، ޙަމްޒާ ތި ވިދާޅުވި ގޮތަށް އަޅުގަނޑު މިއަދުގެ ބައްދަލުވުން ކެންސަލްކޮށްލާނަން. ޝުކުރިއްޔާ. 

